
				এই পাতাটির মুদ্রণ সংশোধন করা প্রয়োজন। 
মায়াবাদ
হারে নিরানন্দ দেশ, পরি’ জীর্ণ জরা, বহি’ বিজ্ঞতার বোঝা, ভাবিতেছ মনে ঈশ্বরের প্রবঞ্চনা পড়িয়াছে ধরা সুচতুর সূক্ষ দৃষ্টি তোমার নয়নে। ল’য়ে কুশাঙ্কুর বুদ্ধি শাণিত প্রখর কৰ্ম্মহীন রাত্রিদিন বসি গৃহকোণে মিথ্যা বলে’ জানিয়াছ বিশ্ব-বসুন্ধরা গ্ৰহতারাময় স্বষ্টি অনন্ত গগনে । যুগযুগান্তর ধরে পশু পক্ষী প্রাণী অচল নিৰ্ভয়ে হেথা নিতেছে নিশ্বাস বিধাতার জগতেরে মাতৃক্রোড় মানি ; তুমি বৃদ্ধ কিছুরেই কর না বিশ্বাস । লক্ষ কোটি জীব ল’য়ে এ বিশ্বের মেলা তুমি জানিতেছ মনে সব ছেলেখেলা ।

	        এই পাতাটি অন্য কোনো ভাষায় উপলব্ধ নয়।

